
PANDUAN BERPAKAIAN BAGI GRADUAN SEMASA ISTIADAT KONVOKESYEN:

1. Pakaian yang DIBENARKAN bagi graduan lelaki:
2. Kemeja polos (plain) berlengan panjang, tali leher dan slek hitam; atau
3. Blazer hitam, kemeja polos (plain) lengan panjang, tali leher dan dan slek hitam; atau
4. Baju Melayu Cekak Musang berwarna hitam (berbutang lima) dan samping songket hitam berbunga benang emas (dipakai tanpa bengkung).
5. Kasut formal hitam dan stokin hitam melebihi paras buku lali.

 

1. Pakaian yang DILARANG bagi graduan lelaki:
2. Graduan lelaki dilarang memakai Baju Melayu Cekak Musang selain warna hitam, Baju Melayu Teluk Belanga, kemeja lengan pendek, Nehru

suit, kurta, kemeja-T, jeans, khaki/ cargo pants atau pakaian istiadat/ pakaian seragam seperti PALAPES/ pertahanan awam/ penguatkuasa.
3. Graduan lelaki dilarang memakai selipar, sandal, capal, sneaker atau kasut sukan, stokin pendek atau stokin berwarna.
4. Graduan lelaki dilarang memakai subang, berambut panjang atau diwarnakan.

1. Pakaian yang DIBENARKAN bagi graduan perempuan:
2. Baju Kurung Tradisional atau Moden, baju kebaya (labuh baju hendaklah melepasi paras punggung dan kain sarung tanpa belahan (slit)), jubah

atau baju berlengan panjang dan skirt labuh hingga ke paras buku lali tanpa belahan (slit). Graduan yang mengandung boleh memakai pakaian
yang bersesuaian.

3. Jenis kain lace boleh dipakai dengan syarat dilapik dengan kain lain (lining).
4. Selendang atau tudung labuh.
5. Kasut bertutup penuh dan bertumit tinggi sekurang-kurangnya satu inci (court shoes). Graduan hendaklah memakai stokin jika memakai kasut yang

tidak bertutup di bahagian hadapan atau belakang.
6. Sarung tangan berwarna hitam atau mengikut warna kulit boleh dipakai di kedua-dua belah tangan.
7. Graduan perempuan yang tidak memakai tudung, hendaklah menyisir rambut dengan rapi dan tidak diwarnakan.

 

1. Pakaian yang DILARANG bagi graduan perempuan:
2. Graduan perempuan dilarang memakai pakaian yang mencolok mata, gaun atau skirt atas paras lutut, blouse tanpa lengan, kemeja, kain pario,

kain sarung dengan belahan (slit) di hadapan, tepi atau belakang, seluar palazo, seluar slek atau pakaian istiadat/ pakaian seragam seperti
PALAPES/ pertahanan awam/ penguatkuasa.

3. Graduan perempuan dilarang memakai pakaian warna sedondon berwarna kuning dan putih. Contoh: Tudung, baju, kain sarung dan kasut yang
sama warna.

4. Graduan perempuan dilarang memakai niqab atau purdah.
5. Graduan perempuan dilarang memakai kasut tumit tinggi melebihi dua inci, kasut wedges, selipar, sandal, sneaker atau kasut sukan.

Graduan mesti mematuhi etika berpakaian yang ditetapkan. Pihak urus setia berhak menghalang graduan memasuki dewan sekiranya graduan datang lewat atau tidak
mematuhi etika berpakaian.

